
IR-REGOLAMENT TAL-KUMMISSJONI (KE) Nru 1203/2003
ta’ l-4 ta’ Lulju 2003

li jemenda r-Regolament (KE) Nru 1227/2000 li jistabbilixxi regoli dettaljati għall-applikazzjoni tar-
Regolament tal-Kunsill (KE) Nru 1493/1999 fuq l-organizzazzjoni komuni tas-suq fl-inbid, fir-

rigward tal-potenzjal ta’ produzzjoni

IL-KUMMISSJONI TAL-KOMUNITAJIET EWROPEJ

Wara li kkunsidrat it-Trattat li jistabbilixxi l-Komunità
Ewropea,

Wara li kkunsidrat ir-Regolament tal-Kunsill (KE) Nru
1493/1999 tas-17 ta’ Mejju 1999 dwar l-organizzazzjoni
komuni tas-suq fl-inbid (1), kif l-aħħar emendat mir-Regolament
(KE) Nru 806/2003 (2), u partikolarment l-Artikoli 10, 15 u l-
Artikolu 80(b) tiegħu,

Billi:

(1) Sabiex issib soluzzjoni għal problema prattika partiko-
lari, il-limitu tal-ħin stabbilit fl-ewwel subparagrafu ta’ l-
Artikolu 2(3) tar-Regolament (KE) Nru 1493/1999
għad-deroga mill-Artikolu 2(2) għandu jkun pospost. L-
applikazzjoni tad-dispożizzjonijiet varji dwar l-għotja
tad-deroga jimponi piż amministrattiv serju u kumpless,
partikolarment fir-rigward ta’ kontrolli u pieni. Fl-
interessi ta’ amministrazzjoni tajba, id-data in kwistjoni
għandha tiġi posposta sal-31 ta’ Lulju 2004.

(2) Sabiex tħalli lill-Istati Membri jħallsu għajnuna sat-tmiem
ta’ sena finanzjarja, hu meħtieġ li jiġu kkjarifikati r-regoli
għat-teħid in konsiderazzjoni ta’ l-infiq ivvalididat għall-
perjodu mill-1 ta’ Lulju sal-15 ta’ Ottubru.

(3) Hu wkoll importanti li jkun speċifikat li l-pieni
applikabbli lill-finanzjament ta’ l-ispejjeż ta’ Stat Membru
fejn jinnotifikaw żona iżgħar minn dak indikat fl-
allokazzjonijiet għal sena partikolari ma jistgħux jiġu
wżati fil-kuntest tal-mekkaniżmu għall-għemil ta’ allo-
kazzjonijiet finanzjarji matul is-sena finanzjarja.

(4) Ir-Regolament tal-Kummissjoni (KE) Nru 1227/2000 (3),
kif l-aħħar emendat mir-Regolament (KE) Nru
571/2003 (4), għandu jiġi emendat skond dan.

(5) Il-miżuri previsti f’dan ir-Regolament huma skond l-
opinjoni tal-Kumitat ta’ Ġestjoni għall-Inbid,

ADOTTAT DAN IR-REGOLAMENT:

Artikolu 1

Ir-Regolament (KE) Nru 1227/2000 huwa permezz tal-preżenti
emendat kif ġej:

1. Fl-Artikolu 2, paragrafu 1a hu mibdul b’dan li ġej:
“1a It-terminu perentorju tal-31 ta’ Lulju 2002 stabbilit
fl-Artikolu 2(3) tar-Regolament (KE) Nru 1493/1999
għandu jkun pospost sal-31 ta’ Lulju 2004.”

2. L-Artikolu 17 huwa emendat kif ġej:
(a) il-paragrafu 1 hu mibdul b’dan li ġej:

“1. Għal kull Stat Membru, spejjeż li attwalment
intefqu, ivvaliditati u ddikjarati għal kwalunkwe sena
finanzjarja partikolari għandhom jiġu ffinanzjati ġol-
limiti ta’ l-ammonti nnotifikati lill-Kummissjoni taħt l-
Artikolu 16(1)(a) u (b), previst li dawk l-ammonti
mhumiex fit-total iżjed mill-ammont finanzjarju allokat
lill-Istat Membru skond l-Artikolu 14(1) tar-Regolament
(KE) Nru 1493/1999.”

(b) fil-paragrafu 4, ir-raba’ paragrafu li ġej hu miżjud:
“Ammonti mhux iffinanzjati taħt dan il-paragrafu
m’għandhomx ikunu mqegħdin għad-dispożizzjoni
għall-iskop ta’ l-applikazzjoni tal-paragrafu 3.”

Artikolu 2

Dan ir-Regolament għandu jidħol fis-seħħ fit-tielet jum wara l-
pubblikazzjoni tiegħu fil-Ġurnal Uffiċjali ta’ l-Unjoni Ewropea.

Dan ir-Regolament għandu jorbot fl-intier tiegħu u japplika direttament fl-Istati Membri
kollha.

Magħmul fi Brussel, 4 ta ‘ Lulju 2003.

Ghall-Kummissjoni
Franz FISCHLER

Membru tal-Kummissjoni

